Galatas _ )

Apostol Pablo Galacia Marcacho

Criyicugcunaman Carta
Apatsingan

Galacia provinciapa marcancunacho
Sefior Jesucristopa Alli Willacuyninta
Pablo willacuptinmi, Sefior Jesucristoman
runacuna criyicuyargan. Tsaypitanam jucla
marcacunamanpis, willacugnin aywargan.

Pablo willacurnin yachatsicur puringanyag-
nam, Israelpita llutan mana alli yachatsicugcuna
Galaciacho criyicugcunaman chaycur, Pablota
mana ima servigman churar niyargan: “Pabloga
manam apostoltsu Sefior Jesucristopa Alli
Willacuyninta yachatsicunanpag.  Tsaynollam
Jerusalénchd apostolcunanotsu yachatsicunpis.”
Tsaymi cay cartacho gellgarnin Pablo musyatsin,
tsay llutan mana allicunata yarpag runacuna
llullacur parlaycédyanganta (1:11-2:21).

Pablota mana servigman churag mana alli
yachatsicugcunaga caynopis niyarganmi: “Moisés
gellgangan leycunam yachatsicun runacuna
imata micuydnanpag 0 mana micuydnanpagpis.
Tsaynéllam yachatsicun yacuwan purificdcurnin

mayllacuyédnanpagwan cuerpuncunacho
sefialacur imayca costumbricunata sigirnin
fiestacunata rurar cumpliydnanpag”  Tsayno

parlarmi tsay mana alli yachatsicugcunaga
quiquincunapa  yarpayllancunapita =~ mana
allicunata yachatsicur niyargan: “Gamcuna

salvacuydnayquipagga, tsay leycuna llapan
mandacungataragmi  cumpliydnayqui” nir.
Tsayno mana allicunata yachatsicuyaptinmi, cay
cartacho Pablo musyatsirnincuna nirgan: “Tsay
leycunataga unay Moisésmi gellgargan, Dios Yaya
musyatsiptin Sefior Jesucristo chdmunganyaglla
cumpliyédnanpag. Pero Sefior Jesucristo cay
patsaman chaycamuptinmi siga, Payman
rasumpa criyicurnin cdsucugcunaga Dios Yayapa
wamrancunana car, aunqui Moisés gellgangan
leycunata mana cumplirpis, salvacashga
cayanga” (3:1-5:12).

Moisés gellgangan leycunata mana cumpliyapt-
inpis, Pabloga manam criyicugmajincuna
jutsallacho cawaydnanta munargantsu.
Tsaymi Espiritu Santo yanapaptin Dios Yaya
munangannolla cawacuyédnanpag yachatsicurgan
(5:13-6:10).

Apostol Pablopa saltidun

1 Noga Pablo apostol cd, manam juc runapa
munayninwan cachamanganpitatsu, sindga
quiquin Sefior Jesucristowan cawatsimugnin Dios
Yaya acramarni churamashga captinmi. 2 Nogam
caycho criyicug waugentsiccunawan pagta
caycar, cay cartata apatsiydmug Dios Yayaman
maflacuydnayquipag entéru Galacia provinciacho
goricashga criyicugcunaman.

3 Taytantsic Dios Yayawan Sefior Jesucristo

cuyacuy yanapacuynincunatawan alli
pasacuynincunata gamcunaman churay-
cayallamutsun. 4 Seflor Jesucristom llapan

jutsantsiccunapita librarnin perdonamaénapag,

quiquinpa cawayninta cruzchd wafiunanpag
entregacurgan. Cay munducho jutsacunapitam
libramashcantsic, Taytantsic Dios Yaya quiquinpa
volunténinwan disponingannd. > Tsaymi Payga
alldpa cushicuypag imayyagpis adorarnin
alabashga caycutsun. Tsayno callatsun.

Sefor  Jesucristopa Alli Willacuyninpitaga
manam masga cantsu

6 Nogaga  manam  criyiragtsu  Sefior
Jesucristopa llaquipdcuyninwan Dios  Yaya
acrayashungayquita saslla déjasquir, llutan mana
alli yachatsicuycunaman aywayangayquita.
7 Rasumpacag salvaciunpag Sefior Jesucristopa
Alli Willacuyninpitaga manam juc masga cantsu.
Sindga llutan mana alli yachatsicugcunandchi
salvaciunpag Sefior Jesucristopa Alli Willacuyn-
inta llutan jucldyapa willacur, pantatsirnin
mana allicunata yarpaycatsiydshunqui. 8 Pero si
nogacunapita maygapis o cielupita shamushga juc
angelpis, puntata yachatsicur willacuyangépita
jucldyamanpa  yachatsicurnin  willacuptinga,
jmaygan runa captinpis Dios Yayam mana juc
llaquiparnin imayyagpis infiernucho castiganga!
9 Puntata willacur niyangagnoéllam cananpis
yapay niyag: Si pipis Sefior Jesucristopa
Alli Willacuyninta chasquiyangayquipita
jucldyamanpa  willacur  yachatsicuyaptinga,
jmaygan runa captinpis Dios Yayam mana juc
llaquiparnin imayyagpis castiganga!

10 ;Caywanga imatatan ashi? ;Runacuna alldpa
cushicurnin aldbaydménantacu o0 Dios Yaya
cushishga aldbaménantacu? O ¢Waquinga yarpdyan

nogaga runamajicunallata mas cushitsinélldpag
imatapis rurangdtacu? Si noga runacunallawan
alli cayta munarnin aldbaydmanallanta munaptiga,
manam ni imandpapis Sefior Jesucristopa
servignin cdmantsu.

Apostol Pablota Dios Yaya acrarnin gayangan

11 Cayta canan musyaydnayquitam mund
cuyashga waugecuna y panicuna: Sefior
Jesucristopa Alli Willacuyninta yachatsicurnin
willacungdtaga manam ni maygan runa
inventangantsu. 12 Manam ni maygan
runapitatsu chasquirnin yachacurga, sinoga
quiquin Sefior Jesucristom revelamarni llapanta
entregamar regetsimashga.

13 Gamcunaga unaynam musyayanqui
israelmajicunapa costumbrincunata cumplirnin,
Sefior Jesucristoman criyicugcunatawan Dios
Yaya acrangan runacunata magarnincuna
jancat ushacdtsiyta munarnin gaticachangata.
14 Unay Israel aylliicunapa costumbrincunawan
yachatsicuynincunata mana juc pantaypa
allish cumpliptimi, casi llapan pagtacag
marcamajicunapitapis mas allish respetayamargan.
15 Tsayn0 caycaptipis quiquin Dios Yayam,
mamdipa pachanpita manarag yuripti alldpa
cuyamarni acramar gayamargan. Tsaymi
Pay disponingan tiempu chéramuptin, 16 Tsurin
Jesucristota revelaciunchd regescatsimaptin,
pitapis yachatsimdnanpag manana tapurnin
llapan mana Israelcag runacunata Sefior
Jesucristopa Alli Willacuyninta willacunépag
aywargd. 17 TsaynOpam nogapita mas puntacag

apostolcunata tapucugnincunapis, Jerusalénman
witsargdnatsu. Tsaypa rantinmi saslla Arabia
niyangan provinciaman aywargi. Tsaypitanam
Damasco marcamanpis cutimurga.

18 Tsaypita quimsa wata pdasasquiptinragmi
Jerusalénpa witsarnin aywarga, apostol Pedrota
regenapag. Tsay Jerusalénchomi Pedrowan
pagta (15) chunca pitsa junag cayarga.
19 Tsaych6ga manam ni maygan puntacag
apostolcunatapis tarirgédtsu, sindga Sefior
Jesucristopa waugen (Jacobo) Santiagollatam
ricarga. 20 Quiquin Dios Yayam imayca
testigun0 musyan, cay gellgamunga rasumpacag
captin mana llullacungéta. 21 Tsaypita mas
gepatanam Jerusalénpita yargosquir, Siria y
Cilicia marcacunaman aywarga. 22 Pero Judea
provinciacho goricaycurnin Sefior Jesucristoman
firmi criyicurnin maflacug  waugecuna
manam quiquipa persdnidtaga regeyamargantsu.
23 Paycunaga caynd  parlayangallantam
wiyashga cayanag: “Puntata criyicuynintsicta
ushacdétsinanpag gaticacharnin ashimagnintsic
Pablom, cananga Sefior Jesucristopa Alli
Willacuyninta yachatsicurnin puriycan” nir.
24 Tsayn0 nogapag musyasquirmi, Dios Yayata
agradécicurnin alabayargan.

2

Waquincag apostolcuna Pablota chasquiyan

1 Tsaypita chunca chuscu wata pasasquiptin-
nam yapay Jerusalénman witsarnin cutirga,
Bernabetawan yanapamagni Titota pusharcur.



Galatas 2:2 vi Galatas 2:8

2Dios Yaya revelamanganta cdsurmi Jerusalénman
yapay cutirgd, Dios Yayaman mafiacuydnanpag
goricdyanganch0 yachatsicug autoriddcunawan
parlarnin Dios Yaya revelamanganta
musyandpag. Tsaymi Jerusalénchd yachatsicug
apostolcunallawan  goricasquirnin, mana
judiucag runacunatapis Sefior Jesucristopa Alli
Willacuyninta  yachatsicuycangata  willarga,
llapan yachatsicungd mana envinu cananpag.
3 Pero pagta pushanga griego runa Tito
caycaptinpis, manam cuerpuncho sefialacunanpag
obligarnin mandayargantsu. 4 Tsaycho
goricashga cayangdmanmi juc runacunapis
llullacurnin criyicug waugentsiccunatucur yay-
camushga cayénag, Sefior Jesucristoman rasumpa
criyicurnin librina cangantsicpita, leycuna
mandacunganta ruranapag obligaméanaraycu.
5> Pero nogacunaga manam ni ichicllatapis
aniyargatsu, paycunapa munaynincunata
ruraytaga. Mas bienmi nogacunaga munayarga,
Dios Yayapa rasumpacag salvaciunpag Alli
Willacuynin gamcunawan imayyagpis cananpag.

6 Pero mas regeshgacag yachatsicugcunapis
nogapagga 1iwallla carmi, ni ichicllatapis
willacungdtaga cambiayargantsu. Dios Yayaga
llapan runatapis cuyan, manam jananllapatsu,
sin0ga shongon imané cangantam regen. 7 Tsaypa
rantinmi paycunaga tantiyacusquiyargan, mana
Israelcag runacunata yachatsicundpag Dios
Yaya cachamashga canganta, imayca apostol
Pedrota Sefior Jesucristopa Alli Willacuyninta
judiucunata willacurnin yachatsicunganno.

Quiquin Dios Yayam apostol Pedroman

poderninta churargan, Sefior Jesucristopa Alli
Willacuyninta  judiucunata  willacunanpag
yanapar. TsaynOllam nogamanpis poderninta
churamushga mana Israelcag runacunata Sefior
Jesucristopa Alli Willacuyninta willacunépag.
9 Tsayn0 canganta tantiyacusquirmi, Sefior
Jesucristopa cuyacuy yanapacuyninta musyarnin
alli firmi tsaracug respetashga Santiagowan
Pedro y Juan nogatawan Bernabetapis “Allitam
ruraycdyanqui Dios Yayapa poderninwan” nir,
felicitarnin saludayadmargan. Tsaypitanam
paycunaga quédayargan judiucag runacunata
yachatsicuydnanpag y nogacunanam mana
]udlucagcunata yachatsirnin  willacuyanépag
aywayargi. 10 Paycunaga mana juc gongayllapa
faltapucug wactsacag criyicugcunata
yanapayanallapagmi yachatsiyamargan. Paycuna
niyamangannollam nogaga unaypitapis tsayno
faltapucugcunataga mana juc déjaypa
yanapaynincunata munaycarga.

Antioquia marcaché apostol Pablo Pedrota
pifiapan

11 Tsaypita Antioquia marcaman apostol
Pedrota aywanganchOmi, quiquinpa cdrancho
defrente pifiapargd mana allita ruraycagta
ricarnin. 12 Tsayga caynOmi cargan: Santiago
cachamungan runacuna manarag chayamuptinga
mana israelcag criyicugcunawanmi apostol
Pedro pagta micurnin cargan. Pero tsay
judiucagcuna chéraydmuptinmi Siga ichicpa
ichicllapa raquicarnin munargannatsu
paycunawan  juntawacayta. Santiago



Galatas 2:13 viii Gdlatas 2:16

cachamungan runacuna  cuerpuncunacho
sefialacuyta obligacuyaptinmi, judiucunapita
mantsacurnin mana judiucagcunawan pagta
micuyta munargannatsu. 13 Tsayno apostol Pedro
janan shongolla portacuptinnam waquincag
judiucunapis, mana israelcagcunapita
raquicdyargan. Mana judiucunam shumag pagta
caycdyanganpitam, tsay judiu runacunallawan alli
cayta munarnin, Dios Yayawan alli cawacuy
caycanganta musyaycarpis raquiciyargan.
Hasta Bernabepis Pedro tsaynd portacunganta
ricaycurllam mana israelcag criyicugcunapita
janan shongolla raquicasquirgan.

14 Tsayn0 rasumpa salvaciunpag Sefior
Jesucristopa Alli Willacuyninta mana shumag
cumpliptinmi apostol Pedrota llapan goricashga
runacunapa puntanchd piflapar nirga:  “Si
gam judiu caycarga (imanirtan judiucunapa
llapan costumbrincunata mana cumplinquitsu?
Tsayn0 mana cumpliycarga, ¢imanirtan mana
judiucagcunata obliganqui, costumbrintsic-
cunata ruraydnanpag? Gamga musyanquim tsay
llapan costumbrintsiccunapita Sefior Jesucristo
libramangantsicta. Tsayno caycaptinga ¢imanirtan
paycunatapis judiucunapa costumbrincunata
cumpliydnanpag obligaycanqui?

Judiu y mana judiucarpis Sefior Jesucristoman
criyicurllam salvacdshun

15 “Nogantsicga judiucunam cantsic
yuringantsicpita, manam  jucld  marca
forastérucunand ‘llutanta rurag jutsasapatsu’
cantsic. 16 Tsayn6 caycaptinpis musyantsicmi,

leynintsiccuna mandacungan costumbricu-
nallata rurarpis, mana alli ruraglla imaypis
cangantsicta. Tsayn0 cawarga manam ni
imaypis salvacashuntsu. Pero tsayno cangantsicpa
rantinmi Sefior Jesucristollaman criyicurnin, Dios
Yayapa puntancho jutsannag cashun. Tsaymi
niyag: Manam ni pipis Moiséspa leynincunallata
cumplirga Dios Yayapagga ni imaypis alli
ruragtsu canga. Sindga Tsurin Jesucristollaman
rasumpa firmi criyicushgam siga, Dios Yayapis
imayca mana jutsannagtand chasquimarnintsic
salvamdashun.

17«Sinogantsic Sefior Jesucristoman criyicurnin
Dios Yayapa puntanch6é jutsannag -cayta
munaycarpis, jutsa rurayllacho caycarga manam
nishwantsu: ‘Sefior Jesucristom jutsata ruratsi-
mantsic’ nirga. jTsayga manam ni iman0Opagpis
canmantsu! 18 Si unay costumbrintsiccunata
jancat fututsignd ushacatsishga caycarnin yapay
rurarga, quiquintsicmi culpayog jutsasapa
caycantsic. 19 Tsaymi nogaga leycunallapa
mandacuyninwanga imayca  wafiushganOna
caycd, Dios Yayallapagna cawacunaraycu.
20 Sefior Jesucristowan pagta cruzchd wafiushga
carmi, nogaga manana quiquiga cawanatsu;
sinfga Sefior Jesucristollanam nogacho caycan.
Tsaymi cananga cay patsach0 cawacu Sefior
Jesucristollamanna rasumpa firmi confiacurnin,
allipa cuyamar quiquinpa cawayninwan
ranti cruzché waflunganpita. 2! Dios Yayapa
cuyacuy yanapacuyninwan llapan voluntanintaga
manam ni imaypis rechazétsu. Si pipis leycuna
mandacungan costumbricunallata  cumplir

salvacashga captinga, Sefior Jesucristoga cruzcho
wafliunganpis manam ni imapag servinmannatsu
cargan.”

3

Serflor Jesucristoman criyicungantsiccu o llapan
leycunacu salvamdshun

1 jUpa mana wiyacug Galacia provinciacho
runacuna! ¢Pitan gamcunata imayca brijund
engafiar  criyiscatsiyashurgoyqui, atsca cuti
gamcunawan caycar Sefior Jesucristo alldpa
cuyamarnintsic cruzchd wafiunganta cléru
entenditsiyarniqui willaycayaptig? 2 Cayta
contestaydmanayquillatam muna: ¢Gamcunaga
Espiritu Santota chasquiyashcanqui Moiséspa
leynincuna  mandacungacunata  cumplircu
0 Sefior Jesucristopa Alli Willacuyninta
yachatsiyaptig rasumpa criyicuyangayquipitacu?
3 ¢Alldpa upa mana wiyacugcu cayanqui? Espiritu
Santopa poderninwan allicunallata rurarnin
gallaycurcu, ¢cananga leycunallata cumplirnin
quiquiquicunapa munayllayquicunawan
salvacashga cayta munaycdyanqui? 4 ¢Tsayn0
mana ni ima cananpagcu gamcunaga
imaycatapis alldpa sufriyashcanqui?  {Nogaga
manam  yarpdtsu tsaynd  sufriyangayqui
mana servigpag cangantaga! S5 Dios Yayaga
Espiritu Santonta garaydshurniqui gamcunacho
llapan milagrucunata rurashga, ¢leycuna
mandacungata cumpliyangayquipitacu o Sefior
Jesucristopa Alli Willacuyninta césurnin rasumpa
criyicuyangayquipitacu?

Abrahamga Dios Yayaman firmi criyicurmi, alli
rurag runa cargan

6 Tsaynomi unay Abrahampagpis Diospa
Palabranch0d nirgan: “Abrahamtaga Dios
Yayaman criyicuptinmi, imayca mana juc
jutsannagtano chasquirgan.”# 7 Tsaymi rasumpa
musyayay Abraham criyicungannd pipis Sefior
Jesucristoman rasumpa firmi criyicurga,
unay Abrahampa imayca wamrancunanomi
cayan. 8 Diospa Palabranchémi gellgashga
cargan, mana Israelcag runacunapis rasumpa
criyicuyanganpita Abrahamtand jutsannagta
chasquinanpag. Tsaymi Dios Yaya Alli Willacuyn-
inta Abrahamta nirgan: “Gam nogaman
rasumpa firmi criyicamungayquipitam, llapan
naciuncunacho maytsicag runacunatapis
bendiciuniwan salvashag.”® 9 Tsaymi rasumpa
firmi criyicurnin cawacugcunataga, quiquin
Dios Yaya chasquirnin llapan bendiciunninwan
shumag cushicuyllaché imayyagpis -catsinga,
alldpa criyicug Abraham runata catsinganno.

10 Moisés  gellgangan leycuna  man-
dacungancunallata cumplirnin cawag
runacunaga, alldpa castigashgam cayanga.
Tsaypagmi Diospa Palabrancho gellgashga
caycan: “Libru  mandacungan leycunata
pipis mana cumplirninga, alldpa mana
alli rurag cayninwanmi  mantsacaypag
castigashga cayanga, libruchoé gellgashga
caycanganno.”®* 11 Rasumpacagtaga Dios Yaya
manam chasquingatsu, pipis quiquillanpita

% 3:6 Gn15:6. = 3:8 Gn12:3. ¥ 3:10 Dt 27:26.

leycunata cumpliyta munagcagcunataga. Pero
Diospa Palabran gellgashgachomi nirgan:
“Nogaman rasumpa criyicamug runacunallatam
jutsannagtand chasquishag” nir® 12 Pero
Moiséspa leynincunaga manam criyicurnin
salvacunapagtsu. Si tsay leycunallaman rasumpa
criyicurga, llapantam mana juc pantarnin
obligddu cumpliydnayquillapagmi.®

13 Tsay leycunata mana cumpliyta puedishgam
maldiciundmarnintsic  alldpa castigamashwan
cargan. Pero mana castigaménapag
libramarnintsicmi, Sefior  Jesucristo tsay
leycunawan imayca maldiciunar condenashgano
cruzchd nogantsicraycu wafiurgan. Tsaypagmi
Diospa Palabran gellgashgacho6 nirgan: “Maygan
runapis geruchd warcashga wafiugcagmi, alldpa
mana alli rurag maldiciunar castigashga canga”
nir* 14 Tsayndga pdsargan unay Abrahamta
Dios Yaya dningann0 mana Israelcag runacunata
bendiciunninwan salvaménapagmi. Tsaymi Sefior
Jesucristoman rasumpa firmi criyicurga Espiritu
Santontapis salvacashga canapag chasquishun
quiquin Dios Yaya &nimantsicnolla.

Llapan leycunacu o Dios Yaya dnicungancu mas
alliga

15 Waugecuna y panicuna, runacuna contratuta
rurayangan ejempluwan entenditsiydshayqui:
Juc runa pipagpis testacungantaga manam ni
pipis llullacur yapayta ni ushacétsiyta puedintsu,
rasumpa quiquin &ningantaga. 16 Tsaynollam
Abrahamtapis Dios Yaya dnirnin nirgan: “Shamug

% 3:11 Hab2:4. * 3:12 Lv18:5. ¥ 3:13 Dt 21:23.

aylluyquichOmi dningagta cumplishag” nir. Dios
Yayaga manam nirgantsu: “Llapan shamug
aylluyquicunachdmi cumplishag” nirtsu. Sindga
caynéllam nirgan: “Jucllaylla aylluyquichomi
dningagta cumplishag” nir. Tsay ayllunga japallan
Sefior Jesucristollam.» 17 Tsaynd niyarniquim
cayta willayayniquita muna: Abrahamta
aninganpita chuscu pachac quimsa chunca wata
pdsasquiptinrag Moiséstawan Dios Yaya leycunata
gellgatsirgan. Pero tsay leyga quiquin Dios Yaya
Abrahamta &ningantaga manam ushacétsirgantsu
ni mana valepagtsu churargan. 18 Dios Yayam
alldpa cuyacuyninwan d&nirgan, Abrahampa
ayllun shamugpita juc runalla llapan entéru
munduch6é runacunata salvananpag. Caytaga
Dios Yaya Abrahamta &dnirgan manam Moiséspa
leyninta cumplinanpagtsu, sindga quiquin alldpa
cuyacurnin yanapacug cumplidu cayninwanmi.
19 Tsaypunga ¢Imapagtan unay leycuna
mandacunganga cargan? Tsay leycuna
mandacunapagmi yapatsirgan, llapan
rurayangantawan mana alli cayanganta
musyaydnanpag. Tsay leycunataga Dios Yayam
angelninwan Moisésta willatsirgan. Tsaymi
Moisésga Israel marca runacunata willargan
llapanta cumpliydnanpag, asta Abrahamta
aningan ayllun Sefior Jesucristo cay patsaman
shamunganyag israelcuna cumpliydnanpag.
20 Juc amistatsicug runaga ishcag pifiashga
runacunawanmi parlarnin amistatsin.  Pero
quiquin Dios Yaya japallan caycarmi, Sefior
Jesucristowan dnicunganta cumplirnin llapan

% 3:16 Gn 12:7.

runacunata musyatsicurgan.

Tsay leycuna imapag cangan

21 Si tsaynd caycaptinga ¢Moisés willacungan
leycunaga Abrahamta Dios Yaya d&ninganpa
contrancu caycan? ijManam tsayga tsaynotsu!
Si tsay leycunalla salvamarnintsic cawatsimash-
gaga Dios Yayapa puntanchopis jutsannag alli
rurag runacunam cashwan cargan, leycunallata
cumplingantsicpita. 22 Pero Diospa Palabranmi
willamantsic, entéru munduch0 runacunapis
imayca présund jutsancunachd cayanganta.
Tsayno0 caycdyaptinmi Dios Yaya dnicungan Sefior
Jesucristollaman rasumpa firmi criyicurnin
cawacuyaptinmi, llapan criyicugcunata
cushishga salvarnin chasquinga.

23 Sefior Jesucristo manarag cay patsaman
shamuptinga, leycunam imayca présutand
catsimargantsic. Pero cananmi Siga
Seflor  Jesucristollamanna rasumpa firmi
criyicurnin, tsay leycunapita libracashgana
caycantsic. 24 Moisés gellgangan leycunaga
shamurgan, Sefior Jesucristo cay patsaman
shamunganyag yachatsimarnintsic Sefior
Jesucristoman pushaménapag. Pero cananga
Sefior Jesucristoman rasumpa firmi criyicurmi
llapan jutsantsicpita perdonashga cantsic,
Dios Yayapa puntanchOpis mana jutsannagna
cawacunapag. 25 Tsaymi cananga Sefior
Jesucristollaman rasumpa firmi criyicurga, tsay
leycuna pushamaénataga wanantsicnatsu.

Dios Yayapa wamrancuna imand cawacuyan-
gan

26 Gamcunaga llapayquim Dios Yayapa
wamrancuna cayanqui, Sefior Jesucristollaman
rasumpa firmi criyicuyangayquipita. 27 Sefior
Jesucristollaman rasumpa firmi criyicurnin
bautizacurga, imaycachopis paywan pagta
jutsannag jucllayllandllanam cawacuycdyanqui
28 Cananga mananam Israel o mana
Israel, servicug o mana servicug, ollgo o
warmipis cayanquinatsu. Gamcunaga Sefior
Jesucristowanmi llapayquipis jucllayllandllana
caycdyanqui. 29 Si gamcuna Sefior Jesucristowan
jucllaylland cawacurga, Dios Yayaman alldpa
criyicug Abrahampa aylluncuna carmi, Dios Yaya
dnicungan erenciata chasquig eredérun cayanqui.

4

1 Juc parlacuychéga, ricu runapa wamran
pishillarag carga, taytanpa llapan servignincu-
nawan iwalllam canga, aunqui tsay pishillarag
wamra taytanpa llapan imaycanwanpis eredérun
caycarpis. 2 Tsaypa rantinmi cuidarnin
yachatsignin runacunapa mandddunch0 cangan,
taytan erencianta chasquinanpag citangan
junagyag. 3 Tsaynollam nogantsicpis cay patsacho
imayca pishi mana ima musyagnoéllarag carga,
cay mundupa llapan costumbrincunacho
juc esclavund cawargantsic. 4 Pero citangan
tiempu chdramuptinmi quiquin Dios Yaya Tsurin
Jesucristota cay patsaman cachamurgan,
Moiséspa leynincuna mandacungancho
yurishga warmipita yurisquirnin, > leypa
mandacuyninché caycagcunata librananpag.
Tsayno libramangantsicpitam Dios Yayapis

quiquinpa wamrantan0 chasquimarnintsic
llapan bendiciunninta garamashcantsic.
6 Gamcunaga Dios Yayapa wamrancunanam
cayanqui. Tsaymi quiquin Dios Yaya Tsurin
Jesucristopa Espiritu Santonta shongontsicman
cachamushga captinmi, imaypis mafiacurnin
parlatsimantsic: “iDios Taytalldmi canqui!” nir.
7Tsaymi cananga servicug esclavunatsu cayanqui,
sindga Dios Yayapa legitimu wamrancunam
caycayanqui. Tsaynd Dios Yayapa rasumpa
wamrancuna cayangayquipitam, dnimangantsic
erenciatapis rasumpa chasquiyanqui.

Apostol Pablo alldpa yarpachacun Galacia mar-
cacho criyicugcunapag

8 Gamcunaga Dios Yayata manarag regermi,
quiquillayquicunapa costumbriquicunallawan
mana rasumpacag dioscunata  servirnin
esclavun cayargayqui. 9 Pero cananga
Dios Yayata regeyanquinam. Mejorga
niyashayqui: Quiquin Dios Yayam cuyayarniqui
regernin acraydshushcanqui.  Tsaymi unaycag
costumbriquicunatapis déjayashcanquina Dios
Yayapa wamrancuna car. Tsayn0 wamranna
caycarga ¢imanirtan mana ni imapag valeg mana
alli costumbrincunaman cutiyta munaycayanqui?
¢{Gamcunaga tsay costumbricunapa esclavun
caytacu yapay munayanqui? 10 jGamcunaga
fiestacunata, quilla cambiagcunata, wata
cumplimugcunatam alldpa shumatsiydnayquipag
alli prevenicurnin respetar caycdyanqui! 11 Tsaymi
gamcunapag alldpa llaquicurnin yarpachacuyca,

imaycandpis  yachatsiyarniqui  willayangag
envanu canganta.

Apostol Pablo allipa yarpachacur gellgangan

12 Cuyashga waugecuna y panicuna,
nogaga Israel runa caycarpis costumbricunata
déjasquirmi, marcayquicunaché gamcunawan
jucllayllano cargd. Tsaymi rugayag gamcunapis
llapan costumbricunata déjasquir nogawan
jucllaylland cayénayquipag. Tsaytaga niyag
manam gamcuna chiquirnin pifiatsiydmashga
cayaptiquitsu. 13 Musyayangayquinopis
alldpa geshyaycarmi, Sefior Jesucristopa Alli
Willacuyninta gamcunaman primera vez
chatsimurgd. 14 Tsayno alldpa geshyaycaptipis
manam ajayarnin chiquiydmargayquitsu. ~ Mas
bienmi alldpa cuyaydmarni Dios Yayapita
shamushga angeltand y quiquin Sefior
Jesucristotano allish chasquiyamargayqui.
15 Tsayno caycdyaptiquiga: ¢Imatan pésashga alldpa
cushishga cuyacug cayniquicunata?  Nogaga
musyami, nogaraycuga Rawiquicunata jorgoyta
puedirpis, jorgosquirnin garaydménayquipag
canganta. 16 ;Tsayn0 canan cay rasumpacagllata
niyangagpitacu, contrayquicuna ticrangdta
yarpaycdyanqui?

17 Tsay imaycan0 yanapayniquicunata
munarnin mana alli  yachatsicugcunaga

yaptallam shumag inquitaydshurniqui
caycdatsiydshunqui, paycunata césurnin nogapita
raquicdyéanayquillapag. Tsay mana alli

runacunaga Alli Willacuy yachatsiyangagta
gongasquirnin déjasquir paycunallatana

gatishga puritsiydnayquitam munayan. 18 Allim
canman shumag alli yarpayniquicunawan
inquitanacur cawacuyaptiquiga. Pero
shumag imaypis cawacuyanqui, ama
gamcunawan pagta caycaptilligd tsayno
cawacuyanquitsu. 19 Cuyay wamran6 cuyashga
waugecuna Yy panicuna, imayca geshyag
warmi  geshpicunanpag Oran chdramuptin
sufringannomi, yapay gamcunapag shongopis
nanaptinrag alldpa sufriycd, shongoyquicunacho
imayca yurigno Sefior Jesucristo cawanganyag.
20 jCanan alldpam munayci puntayquicunacho
quiqui caycdmuyta, jucldyamanpa shumag
parlapasquiydnagpag! iGamcunapag alldpa
llaquicurnin yarpachacuywanmi ni imata
niyanagpagpis musyatsu ni yarpatsu!

Agarpawan Sarapa ejempluncuna

21 Moisés willacungan leycunata cumpliy
munagcuna, cayta niydmay: ¢lmanirtan mana
shumag tantiyayanquitsu, Moisés gellgangan
leycunata mandacunganta? 22 jAcdsu manacu
gellgashga caycan, unay Abrahampa ishcay
tsurincuna cayanganta juccag servignin
warmichd y juccagnam quiquinpa legitimu
warminché canganta? 23 Tsay servignin
warmichdcag tsurin yurirgan lluta wamranollam.
Pero legitimu warmin Sarachdga tsurin
yurirgan, mana wachacug caycaptinmi Dios
Yaya Abrahamta &ninganpitam. 24 Tsay ishcan
warmicunacho ejemplucunawan willayarniquim
entenditsiyag, Dios Yaya ishcay contratu
ruranganta. Jucnin contratugam Sinai

jircach0 rurashga cargan. Tsay contrdatugam
obligargan  Moiséspa llapan leynincunata
cumpliydnanpag. Tsaymi iwalan Agarpita llapan
miraynincuna escldvu cayanganwan. 25 Juc
tsunyag sitiu ArabiachOmi, Sinai jirca cargan.
Tsay Sinai jircachomi Moisés Dios Yayapita
leycunata chasquirgan. Tsay leycunatam llapan
israelcuna obligddu cumpliydnan cargan. Tsaymi
esclavu Agarga iwalan, tsay Sinai jircacho
contrdtuwan.  Tsaynollam Jerusalénchd canan
tdcug israelcunapis Agarpa wawan cuenta
escldvu caycdyan llapan leycunata cumplirnin.
26 Pero janag patsa cieluchd Jerusalénga libri
mana servicug carmi, nogantsicpa mamantsic.
27Diospa Palabrancahumi gellgashga caycan:
“Allapa cushishga cay mana wachacug gollog
warmi,
gamga manam ni imayca wachacushcanquitsu.
Allapa gayaycacharrag cushicuy,
gamga manam ni imaypis nanacur geshyacush-
canquitsu.
Quiquillayqui tdcug warmi, cananga mas mayt-
sica wawayogmi canqui,
ollgoyog casdda atsca wachacug warmipitapis.”=
28 Gamcunaga waugecuna y panicuna, Dios
Yaya Abrahamta &ningan legitimu warmincho
tsurin Isaac yuringannOmi, Dios Yaya dnicunga
wamrancuna cayanqui. 29 Tsaymi tsay
tiempuch0pis Dios Yaya dningann0 legitimucag
[saacta mana legitimucag waugen alldpa
chiquirnin gaticachargan. Tsaynollam cananpis
Sefior Jesucristoman criyicur Espiritu Santopa

% 4:27 Is54:1.

poderninwan cawacungantsicpita, leycunallata
cumpliy munagcuna alldpa chiquimarnintsic
gaticachdmaéshun. 30 Pero Diospa Palabran
gellgashgach0: “¢Imanirtan wétayniqui warmitaga
wawantawan gargoy, tsay escldvu warmipa
wawanga manam ni imaypis eredérutsu
canga, sindga legitimu warminpa wawanllam
erenciantaga rasumpa chasquinga” nirgan?¢
31 Tsaymi waugecuna y panicuna, nogantsicga
manam escldvu warmipa wawantsu cantsic,
sindga legitimu warmipa wawanmi cantsic.

S

Sefior Jesucristoman rasumpa firmi criyicurga

librinam cawacuntsic o
1 Sefior Jesucristom libramashcantsic, librina

cawacunapag. Tsaymi alli firmi tsardcurnin shu-
mag cawacur, amana tsay leycunapa mandacuy
costumbrincunamanga cutishunnatsu imaycajuc
esclavutan0 yapay catsiménapag.

2 Shumag alli wiyayamay. Noga Pablom
niyag: Si israelcunapa costumbrincunata
gatirnin cuerpuyquicunach0 sefialacuyaptiquiga,
Sefior Jesucristopis mananam ni imacho
yanapaydshunquinatsu. 3 Tsaymi yapay
niyag: Llapayquipis cuerpuyquicunacho
sefialacushga carga, Moisés gellgangan leycuna
llapan mandacungantam obligddu mana juc
pantarnin cumpliydnayqui. 4 Gamcunaga
tsay leycunallata  cumplirnin  salvacayta
ashirmi, Sefior Jesucristopitaga camantsacarnin,

% 4:30 Gn 21:10.

Dios Yayapa cuyacuy yanapacuyninpitapis
raquicashga caycdyanqui. > Pero nogacunam
siga Seflor Jesucristoman rasumpa firmi
criyicurnin, Espiritu Santopa poderninwan Dios
Yayapa puntanchOpis jutsannag cawacunapag
seglracurnin shuyaraycéyad. 6 Sefior Jesucristowan
jucllaylland pagta cawacushgaga manam ni
imapagpis valentsu cuerpunchd sefalacushga
0 mana sefalacushgapis. Nogantsictaga
Unicu vdlemantsic Seflor Jesucristoman firmi
criyicurnin, jucnin jucninwanpis cuyanacurnin
yanapanacur allicunallata rurarnin shumag
cawacungantsicllam.

7 Gamcunaga  allapa  allishmi  Sefior
Jesucristoman criyicur aywaycayargayqui.
Pero cananga ¢pitan  engafaydshurgoyqui
rasumpacagta manana cumplir criyicuyniqui-
cunata déjasquiydnayquipag? 8 Manam
acrarnin gayayashugniqui Dios  Yayatsu
yachatsiydshushcanqui rasumpacag criyicuyta
déjasquiyinayquipag. 9 “Ichiclla levadiiram llapan
madsata pogoscatsimun.” (Tsay levadiranOmi
mana alli  yachatsicuycunaga  maytsicag
runata llutan mana allicunata ruracétsin.)
10 Pero nogaga Seflor Jesucristomanmi
alldpa confiacii, gamcuna llutan mana alli
yachatsicuycunaman mana pédsayanayquipag. Tsay
mana allita yachatsicuyninwan llutancunata
pantatsiydshugniquitaga pi captinpis quiquin
Dios Yayam mana llaquiparnin mantsacaypag
castiganga.

11 Waugecuna y panicuna, si rasumpa
cuerpuncunachd sefialacuydnanpag willacurnin



Galatas 5:12 Xxii Galatas 5:17

obligar yachatsicuycaptiga, ¢imanirtan gati-
cachdydman? Si tsayno rasumpa captinga, Sefior
Jesucristo cruzché wafiur salvamangantsicta
yachatsicungdga manam pitapis pifatsinmantsu.
12 ;0jald tsay runacuna cuerpuyquicunacho
seflalashga cayanayquipag obligayashurniqui allapa
gustarga, quiquincunarag capdcuydatsun!

Espiritu Santopa poderninwan imandé cawacuna
cangan

13 Tsayndmi niyag waugecuna y panicuna,
imaycapitapis librina cayénayquipag Dios Yaya
acrashga caydshuptiqui. Pero nogaga manam
niyag: Libri cawacurnin cuerpuyquicuna mana
allicuna  munanganllata — ruraydnayquipagtsu,
sindga yanapanacur jucnin jucninwanpis,
shumag cuyanacur alli cawacuyanayquipagmi.
14 Moisés gellgangan llapan leyga juc
palabrachondllam nimantsic:  “Runamajiquita
cuyanqui, quiquiquipa cuerpuyquita
cuyacungayqumolla » 15 Pero si qu1qu1qu1cuna
pura caninacurnin, jagchinacur  sigirga,
quiquiquicuna purallam raquicarnin jancat
ushacétsinacuyanqui.

16 Tsaymi niyag: Espiritu Santopa munaynin
poderllanwan cawacurnin, amana ashiyaytsu
jutsa  ruratsicug cuerpuyquicuna  mana
allicunata munanganllataga. 17 Runacunapa
mana alli munayninwan ruraynincunaga

Espiritu Santopa contranmi. Tsaynollam
Espiritu Santopis runacunapa mana alli
munayninwan ruraynincunapa contran.

% 5:14 Lv 19:18.

Espiritu Santopa munayninwan runacunapa
mana alli munaynincunam chiquinacurmi
contra cayan. Tsayn0 chiquinacur cayaptinmi
quiquillayquicunapitaga ni imatapis rurayta
puediyanquitsu. 18 Pero Espiritu Santo
munangannolla gamcunata yanapaydashuptiquiga,
mananam leycunapa esclavunnatsu cayanqui.

19 Runacunapa llapan mana alli ruraynincuna
jutsaga fécil ricaypagmi: Ollgowan warmipis
llutan mana allicunata rurarnin puricuywan
tucuyldya melanaypag viciucunawan macharnin
lluta munanganta  ruracar  puricurnin,
20 idolocunata adorayanganwan brijucunawan
tucuyldya suerticunata gatitsicuyan. Tsaynollam
chiquinacuyan, imapagpis pifianacurnin
maganacur codicidsu chiquicug allapa rabiashga
ambicidsu cayan. Paycunaga imatapis quiquillan-
cunapag munarmi, runacunatapis pifianacatsirnin
gayaycachétsir ishcay quimsaman raquicatsiyan.
21 Imaycach0pis envididsu, macharnin alli upyag,
ollgocunapis warmicunapis jucnin jucninwan
lluta mana allicunata ruracarmi tsayno alldpa
melanaypagcunata ruracar puricuyan. Tsaymi
puntata willayangagnémi cananpis yapay
alvertiyag, si tsaynd cawagcunaga manam ni
imaypis Dios Yayapa Mandacuy Reynonman
yayCuyangatsu.

22 Tsaycunapa rantinmi, Espiritu Santo
mandacunganta ruragcunaga cayno cawacuyan:
Runamajincunawan cuyanacur, cushishgalla
alli pésacuych0 cawacur, pacienciacurnin
llaquipdnacur,  imaycachOpis alli  generdso
cayninwan cumplidu cabal runacuna.

23 Tsayn6llam umilde gollmi shongoyog
caynincunawan cuerpuncunatapis controlacuyta
yachayan.  Tsaymi tsayn0 alli ruraycunapa
contranga ni ima leypis condenantsu. 24 Sefior
Jesucristoman  rasumpa  criyicugcunataga,
quiquin Sefior Jesucristom imayca cruzman
cldvagno cuerpuntsicpa llapan mana alli munayn-
incunatawan jutsa ruratsicug yarpaynintsicta
jancat ushacdtsishga. 25 Si Espiritu Santo
nogantsicta cawaycdtsimashgaga, poderninwan
yanapamashga Pay munangannélla shumag
cawacushun.

Ama  quiquillantsicga  imaycachopis
al@bacurnin allishtucushuntsu ni quiquintsic pura
envididsu chiquinacurga cawashuntsu.

6

Jucnin jucninwan yanapanacurnin shumag
cawacushun
Waugecuna vy panicuna, si maygan
criyicugmajiquicunapis jutsaman ishquishgata
ricarga, shumag  palabrayquicunallawan
tantiyacunanpag plétuyanqui yapaychoga tsay
jutsaman manana ishquinanpag. Pero cuidadu
cayanqui, tsay jutsa rurangantag gamcunatapis
tentayashunquiman. 2 Llapayquipis jucnin
jucninwanpis llaquipénacur imallachopis
shumag yanapanacur cuyanacur cawacuyanqui.
Tsaynd shumag cawacurga Sefior Jesucristo
cuyanacurnin cawacunapag yachatsimangantsic
mandamientuntam cumpliyciyanqui.
3 Si pipis imapis mana caycar alldpa
allishtucurnin aldbacurga, quiquillanmi

llullatsicurnin engafiacuycan. 4 Mas bien cada
unu allita o mana allita ruraycanganta shumag
tantiyacutsun.  Si imatapis allillata rurashga
carga, ama jucpa ruraynincunawanga ricaparnin
iwalatsingatsu. 3 Tsaymi cada linu imaycachopis
yarpachacurnin quiquincunapag responsable
caydnanpag.

6 Si pipis Diospa Palabranta yachat-
siydshuptiquiga, tsay yachatsishugniquita
imaycallayquiwanpis yanapaycunqui.

7 Ama quiquillayquicuna engafacuyaytsu: Dios
Yayataga manam ni pipis burlacuntsu. Tsaymi
cada Unu imatapis murunganta cosecharnin
goringa. 8 Si pipis quiquinpa munayllanwan
mana allicunallata rurarnin mururga, tsayno
mana alli murunganndllam wagarnin mantsacay-
pag infiernuch6 ushacaytam cosechanga. Pero
pipis Espiritu Santo mandacunganta césucurnin
cawacurga, imayca shumag allish coséchata
gorignomi, Dios Yayapa glorianché mana
ushacag cushicuy cawayta chasquinga. ° Ama
ni imaypis geldcur ajayashuntsu, allicagcunallata
rurarnin cawacuytaga. Tsaynd mana ajayaypa
runamajintsicta yanapar shumag cawacurga,
tiempum chimungan OrachOmi coséchata gorigno
mana ushacag cawacuyta chasquishun. 10 Tsaymi
imapis puedingantsic Oraga imaycallawanpis
llapan runamajintsicta yanapashun. Tsaypitapis
masga llapan criyicugmajintsiccunata
yanapaycushun.

Apostol Pablo plétucuyninwan alli alverticurnin
despedicungan

11 ;Canan ricdyay quiquipa letrawan y maquiwan,
jatusag letracunawan gellgamungata!

12 Tsay mana alli yachatsicugcunaga
runacunallawan alli cayta munarmi, yachat-
siydshunqui  cuerpuyquicunaché sefialacushga
cayanayquipag. Paycunaga judiumajincuna
chiquirnin  gaticachdydnanta  mantsacurmi,
Sefior  Jesucristo nogantsicraycu  cruzcho
waliungantaga  yachatsicurnin  willacuyantsu.
13 Tsaycunaga cuerpuncunacho sefialacushga
caycarpis, manam Moisés gellgangan
ley mandacungantaga ni waquillantapis
cumpliyantsu. Pero gamcunataga sefialacushga
cayanayquipag mandarmi obligayashunqui.
Tsayn0 sefalacusquiyaptiquiga, alldpa cushishga
manddduncunata Cdsurnin rurayangayquipita
aldbacur orgulléso caydnanpag. 14 Pero nogaga
manam ni imapitapis quiquilldpagga aldbactitsu,
sindga Sefior Jesucristo cruzchd wafurnin
jutsantsicpita  salvamangantsicllatam  alldpa
cushict. Tsaymi cananga Sefior Jesucristo
cruzchd wafiunganpita, cay munduch6 llapan
imayca mana alli ruraycunapis nogapagga
jancat ushacashga captin, nogapis imayca
cruzchd wafiushgan0 caycd cay mana alli
ruratsicug mundupag. 15 Manam ni imapagpis
vélentsu cuerpuntsicché sefialacushga 0 mana
sefialacushga cangantsicpis.  Imallam vélenga
jucldaya gollmi shongo runaman ticrarnin,
shumag alli cawacungantsiclla. 16 Tsayno
cawacuyangayquipita quiquin Dios Yaya alli
pdsacuynintawan llaquipdcuy yanapacuyninta
gamcunaman churaycamutsun, Sefior



Galatas 6:17 XXVii Galatas 6:18

Jesucristopa mandacuyninta cumplirnin shumag
cawacugcunaman. Tsaynolla churaycalldmutsun
Dios Yayaman rasumpa firmi criyicug Israel
marcamanpis.

17 Tsaymi cananga, amana ni pipis nogapag
mana allicunata parlarnin rimamadtsunnatsu. Cay
quiquipa cuerpuchd siracunam musyatsicun
Sefior Jesucristopag willacungépita chiquignin
runacuna alli astarnin magayamangan.

18 Cuyashga waugecuna y panicuna, Sefior
Jesucristopa  alldpa  llaquipacur  cuyacuy
yanapacuyninwan, llapan bendiciunnin gam-
cunapa almayquicunawan shongoyquicunacho
caycullatsun. Tsayno cayculldtsun.

